
Memoria xustificativa do convenio de colaboracion entre Augas de Galicia e a Universidade da Coruia

para a investigacion dos procesos de depuracion de Galicia

1. Antecedentes

Augas de Galicia, entidade creada pola Lei 9/2010, do 4 de novembro, de augas de Galicia e regulada polo
Decreto 32/2012, do 12 de xaneiro, polo que se aproba o seu estatuto, é unha entidade publica empresarial
do sector puUblico autonémico de Galicia, adscrita a Conselleria de Infraestruturas e Mobilidade con

personalidade xuridica propia e plena capacidade de obrar para o cumprimento dos seus fins.

A Universidade da Corufa (UDC) é unha entidade de dereito publico que ten como fins prioritarios o fomento
da investigacion e a innovacion, asi como a transferencia a sociedade. Para o mellor cumprimento, a UDC
mantén relacions con centros de investigacion e con institucions culturais e sociais e promove a celebracion
de convenios de investigacion e transferencia tecnoloxica e de conecemento con entidades e organismos

publicos e privados, asi como de traballos de caracter cientifico, técnico, artistico ou docente.

A Axenda 2030 da ONU para o Desenvolvemento Sostible, é un plan de accion que propon 17 obxectivos con
169 metas de caracter integrado e indivisible que abarcan as esferas econémica, social e ambiental. A Xunta
de Galicia esta firmemente comprometida co desenvolvemento sostible e coa aplicacion da Axenda 2030 e
traballa para incluir os Obxectivos de Desenvolvemento Sustentable nas sUas politicas e iniciativas a todos os
niveis. Concretamente, a Administracion Hidraulica de Galicia traballa para acadar o Obxectivo 6: garantir a

dispofibilidade de auga, a sGa xestion sostible e o saneamento para todos.

Asi a Xunta de Galicia, a través de Augas de Galicia, veu realizando durante as ultimas duas décadas un gran
esforzo investidor para financiar e executar obras de construcion e mellora de sistemas de saneamento de
augas residuais, o que permitiu que moitas aglomeracions conten xa con sistemas adecuados de recollida de
augas residuais e de depuracion, evitando desta maneira repercusions negativas sobre a contorna e
mellorando o estado das masas de auga. O esforzo investidor veuse centrando nos sistemas de maior nimero
de habitantes equivalentes, seguindo a filosofia e prazos marcados pola Directiva 91/271 e o Plan de
Saneamento de Galicia. Con todo, a Xunta de Galicia entende que é preciso avanzar neste proceso de tal
modo que tamén os pequenos nlcleos poidan contar con sistemas de depuracion de augas residuais eficaces e

adecuados, tal como contémplase no propio Plan.

2. Obxectivos que se pretenden

O obxecto deste convenio de colaboracién é o establecemento das condicions que rexeran a cooperacion

entre Augas de Galicia e a Universidade da Coruia para o establecemento dunhas Directrices Estratéxicas de

Saneamento no Medio Rural de Galicia, que tehan como base a integracion dos espazos institucional-
normativo, o fisico-ambiental, e o espazo do coflecemento; co obxectivo principal de brindar a poboacion
mellores condicions de vida, unha xestion sustentable dos recursos hidricos e unha mellora do estado das
masas de auga, de forma coherente coa politica ambiental da UE, e impulsando o cumprimento da Axenda

2030 da ONU e os Obxectivos de Desenvolvemento Sustentable.

3. Necesidade da colaboracion, razéns de oportunidade e xustificacion da non concorrencia

A actuacion da Comunidade Autonoma de Galicia no ambito do saneamento e depuracion de augas residuais
ten por finalidade contribuir & execucion do bo estado ecoldxico das augas e dos ecosistemas asociados
mediante o cumprimento dos obxectivos establecidos na lexislacion aplicable, fomentandose a reutilizacion

das augas depuradas cando isto sexa viable.

O medio rural galego caracterizase pola dispersion da poboacion e esta condicionado por diversos factores,
como son: factores fisicos (unha rede hidroloxica moi extensa, chan con pouca potencia, augas soterradas
abundantes); factores bioticos (abundancia de zonas naturais protexidas, riqueza piscicola); e factores socio-
econdémicos (poboacion en recesion e dispersa, concellos pequenos e con poucos recursos). Estes factores
condicionan e deben terse en conta na planificacion dos sistemas de abastecemento e saneamento; asi, dotar

de servizos de auga no medio rural non se pode realizar cos mesmos preceptos que no medio urbano.

En definitiva, a analise do territorio e a slla comprension é clave para aportar as mellores solucions para

garantir a dispofibilidade de auga, a sGa xestion sostible e o saneamento para todos.

A UDC conta cun Grupo de Investigacion en Enxeferia da Auga e do Medio Ambiente (GEAMA) cunha
destacada traxectoria no diagnostico, planificacion e busca de solucions innovadoras e sostibles no ambito
dos sistemas de auga. No campo do saneamento liderou e desenvolveu un gran nimero de proxectos de

investigacion e innovacion, especialmente no ambito do saneamento en pequenos nicleos de poboacion.

Tendo en conta que a UDC centra a sua actividade na difusion do cofiecemento, no fomento da investigacion
e na asesoria e que para Augas de Galicia é fundamental poder utilizar os resultados obtidos pola
universidade nas slUas investigacions, non s6 no ambito rexional senon poder incorporar a experiencia de
ambito nacional e internacional ao ciclo da auga en Galicia; é de interese comin para ambas as duas partes
actuar de forma coordinada para poder desenvolver diferentes actuacions e realizar intercambios de
experiencias e cofiecementos aportando as novidades obtidas en procesos de investigacion de novas
tecnoloxias, novas estratexias de xestion e planificacion por parte da UDC e integrando a experiencia da

Administracion Hidraulica de Galicia.

Polo exposto, estimase xustificada a utilizacion do instrumento do convenio para articular a colaboracion de
referencia, quedando o devandito convenio fora do ambito de aplicacion da Lei 9/2017, de 8 de novembro,

de contratos do sector publico, de acordo co establecido no artigo 6 da antedita lei.

4. Estimacién de custos e financiamento

Considerando que as partes comparten un interese comdn e coincidente, a UDC non pretende con esta
actuacion acadar un beneficio econémico, motivo polo cal Augas de Galicia so6 financiara a UDC en concepto
de compensacion dunha parte dos gastos soportados no desenvolvemento da actividade. A entidade publica
empresarial Augas de Galicia achegara un importe maximo de cento corenta e tres mil cincocentos euros
(143.500,00 €), con cargo ao seu programa de actuacions, investimentos e financiamento, a conta 6299

“Qutros servizos” do Plan xeral de contabilidade publica de Galicia, coa seguinte distribucion de anualidades:

2019: 37.500 €
2020: 75.000 €
2021: 31.000 €

Para a tramitacion deste convenio, tense observado o cumprimento dos requisitos establecidos na Lei

40/2015, do 1 de outubro, de réxime xuridico do sector publico.

Santiago de Compostela
A directora de Augas de Galicia
Teresa Maria Gutiérrez Lopez

(asinado dixitalmente)

